
faciens concordabitur cum dampnificato infra dies octo, quod extimator non
possit cum scribere sicut sit per totam insulam, totius insule, et in maximum
preiudicium, et grauamine omnium habitatorum districtus Rethimi.

Super dicto capitulo captum et consultum est, ut in ipso capitulo per
omnia continetur.

Millesimo trecentesimo LVIIII, die ultimo Augusti.

Capta. Cum in Mmccexx die xvinr Aprilis capta fuerit quedam pars in con-
silio Rogatorum quod uinum Crete panela et uinum grecum et omne uinum de
extra culfum posset extrahi de Venecijs cum galeis Flandrie et sit quoddam
aliud consilium captum ante in Mccexvin die XXv Januarij in maiori consilio
continens quod uinum Crete postquam est conductum Venecias et de 1pso est
solutum datium introitus possit extrahi et portari in omnem partem extra culfum
non soluendo aliquod datium. Et nunc moueatur dubium si uinum grecum et
alia uina que conducuntur de extra culfum Venetias possint extrahi de Venetijs
sine datio exitus cum alijs nauigijs quam cum galeis Flandrie. Uadit pars quod
declaretur quod huiusmodi uina greca et alia uina de extra culfum conducta et

conducenda Venecias postquam solutum fuerit datium introitus de ipsis possint
libere extrahi cum quibuscunque nauigijs armatis et disarmatis sine aliquo alio
datio pro portando extra culphum. Et si consilium etc. De parte omnes.

